
Doen altyd ‘n klein bietjie meer as wat van jou verwag word

26 September 2025

OMSENDBRIEF 27/2025

Geagte ouers, leerders en Bonnievalers

1. Skoolbywoning: Skoolbywoning is elke dag vir alle leerders verpligtend. As u kind dalk vir u vertel dat hulle
nie hoef skool toe te gaan in die laaste week nie, is dit nie die waarheid nie. Ons gaan steeds met akademie
aan elke dag by die skool tot die skool sluit vir die vakansie. In verskeie vakke word daar reeds met kwartaal 4
se werk begin sodat daar meer tyd vir hersiening is volgende kwartaal. As u kind nie by die skool is nie, gaan
hy/sy nie die werk verstaan nie en nie goeie uitslae aan die einde van die jaar behaal nie. Volgens die nuwe
SA Skolewet kan ouers wat hulle kinders daarvan weerhou om skool by te woon, strafregtelik aangekla word.
Sorg asseblief dat u kind elke dag by die skool is. Stel die skool in kennis indien u kind om ’n geldige rede nie
skool kan bywoon nie.

2. Toneel: HSB se toneelgroep het op 24 September aan die Silwervaring Toneelfees by Laerskool Bastion in
Brackenfell deelgeneem. Ons leerders het baie goed gevaar met toekennings vir hulle toneelspel as volg:
Amor Simonse (silwer), Kyle Kiihn (silwer), Jayden Strauss (silwer), Owaziyo Makhutshi (silwer) en
Maronique Presence (brons).

3. Atletiek: Vier van ons atlete woon Saterdag ‘n afrigtingskliniek by in Bredasdorp. Ons hoop dat julle
waardevolle wenke sal opdoen. Mnr. Brink vergesel die groepie. Ons sukkel steeds om ons atlete te motiveer
om te kom oefen. Ouers moet asseblief help en aanmoedig. Om te presteer moet atlete gereeld en hard werk.
Oefeninge bou op mekaar en as atlete sekere oefeninge mis, is daar swak plekke in sy/haar mondering.

4. Matriekafskeid: Ons jaarlikse matriekafskeid vind Donderdagaand 2 Oktober in die skoolsaal plaas. Ons wil
hé AL ons matrieks en gaste moet die aand geniet; dus gaan ons hierdie jaar ekstra streng met toesig en die
toepassing van reéls wees. Volgens ons skool se gedragskode is dit teen die reéls vir enige persoon om
onder die invloed van alkohol op die skoolterrein te wees. Die SA Skolewet verbied ook die gebruik van
alkohol op alle skoolterreine. Die skool se sekuriteitsmaatskappy en Bonnievale se SAPD sal teenwoordig
wees. Alkohol-asemtoetstoestelle sal teenwoordig wees en enige leerder of gas wat vreemd of verdag optree
sal so 'n alkoholtoets moet voltooi. Indien die toets positief is, sal die persoon onmiddellik die terrein verdaag.
As dit 'n leerder van ons skool is, sal die leerder ook na 'n dissiplinére verhoor verwys word. Die gebruik van
tabak of “vape” is ook verbode. Enige persoon wat op die terrein rook of “vape” sal ook gevra word om die
geleentheid te verlaat. Kom ons hou ons matriekafskeid 'n spoggerige, voorbeeldige geleentheid wat ons
Bonnie-trots weerspieél.

5. Matriek-uitstapdag: Op Vrydag 17 Oktober sal ons ‘n mooi, formele uitstapfunksie met ‘n gasspreker vir
die matrieks in die saal hou. Alle matriekouers is welkom om dit by te woon. Dit begin stiptelik om 7:25 in die
skoolsaal en na die geleentheid gesels ek alleen met al die matrieks en ouers oor reélings vir die

eindeksamen. Daar is ook vorms wat deur die ouers geteken moet word. Ons beoog om nie later as 10:00 nie
klaar te wees.

6. Ma- en dogter-piekniek: Neem kennis dat die Ma- en Dogterpiekniek geskuif word na Saterdag 25 Oktober
2025.
# Ons stel voor dat u reeds hierdie kwartaal u kaartjies koop om teleurstelling te voorkom en u plek te boek.
Daar is slegs 'n beperkte hoeveelheid kaartjies beskikbaar.

Ligte verversings vir elkeen is ingesluit by die prys.

Bring asb u eie piekniekkombers saam.

Die piekniek begin 9:30 by HS Bonnievale. Meer inligting sal nader aan die tyd gegee word.

Die kaartjies is R30 per persoon en kan by die finansiéle kantoor gekoop word.

# Die wat reeds kaartjies gekoop het kan hul kaartjies hou tot volgende kwartaal wanneer die piekniek
plaasvind. Indien u reeds kaartjies vir 27 September gekoop het en nie 25 Oktober kan bywoon nie, kan u u
geld terug kry by die finansiéle kantoor.

# Sluitingsdatum vir kaartjies koop is 17 Oktober.

Ons sien uit na 'n oggend van saam gesels, luister na 'n motiveringspreker en verversings geniet! Kontak vir
Sunel de Beer vir enige navrae: 082 388 8908.

7. Aktiwiteite: Die volgende datums is belangrik:

Kwartaal 3, Week 10
Vr. 26 Sep. | Graad 1 en 2-uitstappie
Gr. 10 en 11 Engelsopsteleksamen
Sa. 27 Sep. | 0.15-sewestoernooi
Kwartaal 3, Week 11
So. 28 Sep. | Mnr. Michiel de Villiers verjaar
Ma. 29 Sep. | Graad 10-uitstappie
Di. 30 Sep. | Gr. 10 en 11 Afrikaansopsteleksamen
SBL Finansiéle Komitee vergader 17:30
Wo. 1 Okt. | VRL-graadleiersverkiesing
SBL Benoemingskomitee vergader 17:30
Do. 2 Okt. Matriekafskeid
Vr. 3 Okt. Skool sluit vir Oktobervakansie (11:00)
Kwartaal 4, Week 1
Ma. 13 Okt. | Skool begin 7:25
Di. 14 Okt. SBL Benoemingskomitee vergader 17:30
Wo. 15 Okt. | Laerskoolprysuitdeling
Do. 16 Okt. | Hoérskoolprysuitdeling
Graad 3-uitstappie
Vr. 17 Okt. | Matrieks laaste skooldag: uitstapfunksie in skoolsaal 7:25
Sa. 18 Okt. | HSB Mini-krieketbyeenkoms
Tweekamp te HS Hugenote
Kwartaal 4, Week 2
Ma. 20 Okt. | SBL Benoemingskomitee vergader 17:30
Di. 21 Okt. Gr. 12 NSS-eksamen RTT V1 (Prakties)
Revue
SBL-opleiding deur WKOD: Code of Conduct and Suspension and Expulsion of learners
Wo. 22 Okt. | Gr. 12 NSS-eksamen IT V1 (Prakties)
0.19 Krieket vs. JGT (weg)

SBL Finansiéle Komitee opleiding deur WKOD (tuis) 17:30

Do. 23 Okt. | Gr. 12 NSS-eksamen Engels EAT V3

Vr.24 Okt. | Gr. 12 NSS-eksamen Afrikaans Huistaal V3
VRL GLC-uitstappie
Laerskool Rlens Swemgala

Sa. 25 Okt. | Me. Lize de Wet verjaar
HS Ma- en dogterpiekniek
Tweekamp te Laerskool Bredasdorp

Kwartaal 4, Week 3

Ma. 27 Okt. | Gr. 12 NSS-eksamen Rekeningkunde V1

Di. 28 Okt. Sistemiese Toetse Gr. 3, 6, 9 Afrikaans en Wiskunde

Wo. 29 Okt. | Gr. 12 NSS-eksamen Engels EAT V1

Do. 30 Okt. Gr. 12 NSS-eksamen Geskiedenis V1
Gr. 12 NSS-eksamen IGO V1

Vr.31 Okt. | Gr. 12 NSS-eksamen Wiskunde V1
Gr. 12 NSS-eksamen Wiskundige Geletterdheid V1
Laerskool Bredasdorp Top 10-byeenkoms

Sa. 1 Nov. Hoérskool Bredasdorp Top 10-byeenkoms
Mini-krieket te Worcester
Tweekamp te Worcester Gimnasium

Seénwensel! “Your life is your rainbow;
your choices are its colours.”
— Charlie Chaplin

